
Dúdlik dwaan,
mei elkoar!

  Ferkiezingsprogramma     
   2022-2026                         



2

De ôfrûne �ouwer jier binne wy as jonge, tige hurdgroeiende partij, mei’t kolleezje úteinset en rjochte op 
‘Inwoner centraal’ . Dat hat in soad losmakke. 
 
Goede dingen lykas...         
••••  It projekt ‘Oudega aan het water’ libben ynblaze
••••  In bettere lokaasje yn’e wyk Vrijburgh foar’t kluster SBO skoallen yn ‘Samen Kansrijk’
••••  Meidwaan kinne oan de diskusje oer de eigen omkriten foar de Miljeufyzje Smellingerlân
••••  Realisaasje fan de rotonde De Kaden-Raai-Dwersfeart
••••  Ferbettere tsjinstferliening fan de organisaasje út
••••  Ferbettere ôfhanneling fan klachten en juridyske beskerming mei in ûnôfhinklike beswierenkommisje
••••  24-oers iepening fan ús winkels
En der binne noch folle mear forbylden fan moaie feroarings. 

Minder goede dingen 
As jo feroarje wolle, kostet it ynspanning om elk mei te krijen. Dat is in mienskiplike ferantwurdelikens. Wy koene 
en woene wol, mar it slagge faaks net en der kaam tsjinbeweging. Achterôf sjoen kinne wy konkludearje dat wy te 
hurd woene. 
Foar ELP wie in bedriuwskolleezje net de earste kar, mar hie wol de foarkar fan de meerderheid yn’e rie. Dat hat 
net resultearre foar mear ferbining mei de polityk en de ynwenners. Mei it each op de problematyk wie de 
perioade dêrfoar te koart. 
Wy wolle ús benammen rjochtsje op ús ynwenners, ûndernimmers en ynstellings sintraal stelle; wy wolle foar jo 
net werom nei’t âlde. Hillige hûskes foar guon groepen hearre net yn ús gemeente. 

Dêrom wolle wy it folgjende: 
Wy sille troch hammerje op in transparant bestjoer. Gjin foarkarsbehanneling of ûndermynjen fan, foar en troch 
bepaalde groepen. Foar ELP is elk lyk, nettsjinsteande kleur, aard, foarkar, kennis of feardichheden. Meiinoar 
wenje, wurkje en rekreëarje. Dat soe gewoan wêze moatte foar Smellingerlân. 
Wy wolle ferbettering foar yo. Yo hearre sintraal te stean by de gemeente. Dêrom wurket ELP de kommende 
�ouwer jier graach foar jo en fertsjintwurdigje wy jo op basis fan it folgjende ferkiezingsprogramma.
Foaral freegje wy jo om te stimmen, want jo stim is belangryk!

 Yntze de Vries Sandra de Jong  
 Listlûker ELP Nr. 2 lijst ELP

Foarwurd 



3

ELP makket him sterk foar
álle ynwenners yn Smellingerlân!

G e m e e n t e  S m e l l i n g e r l â n

De beskikberens fan foldwaande, goede wenromte yn in feilige en te berikken krite is foar elk fan grut belang. 
Dat jildt net allinnich yn Drachten mar ek yn’e doarpen en op’t plattelân. Foar elke fraach moat der in gaadlik 
oanbod komme; goedkeap en djoer, ienfâldich en lúks, hiere en keapje. Dêrneist wolle wy dat de trochstreaming 
nei bygelyks wennings foar in oare libbensfaze genôch oanwêzich binne. 

Smellingerlân is in groeiende gemeente. In gemeente dy’t in protte mooglikheden te bieden hat. Drachten is nei 
de haadstêd Ljouwert it grutste plak fan Fryslân en wy hawwe dêrom ferplichtings op it mêd fan wenningbou. 
Mei it Deltaplan as achtergrûn jout de provinsje Fryslân foar de kommende jierren romte foar mar leafst 10.000 
wennings. Us gemeente moat de bou fan huzen fersnelle om oan de hege fraach te foldwaan en de wenning-
merk yn balâns te bringen. Dêrfoar is in oanpassing fan it hjoeddeiske Woonplan nedich. 

ELP wol op middellange termyn soargje foar in folle grutter boufolume as oanjûn yn it wenplan. Yn plak fan de 
1100 wennings wolle wy de kommende 5 jier 5000 (1000 yn’t jier). Dat betsjut dat der njonken nijbou op 
ynfollingslokaasjes ek nei alternativen sjoen wurde moat, ek yn de doarpen. 

Op koarte termyn:
••••  wolle wy it mooglik meitsje om te wenjen yn besteande gebouwen lykas yn lege kantoaren en   
 skoallen;
••••  gebrûk meitsje fan de romten boppe winkels yn’t sintrum fan Drachten;
••••  rotte en lege plakken yn Drachten en doarpen ynfolje.

Op middellange termyn wolle wy gruttere wenningbouprojekten lykas it �ean�ild.

Foar de lange termyn
••••  Fisy en strategy foar nije utwreidingsplannen binne nedich. ELP fynt dat wy dat no al ûndersykje   
 moatte. Mooglike lokaasje: It Súd.
••••  ELP set him yn foar’t wolwêzen op it plattelân en yn de doarpen. Dêrom moat der ekstra omtinken  
 komme foar ûntjouwingen op koarte en langere termyn.
••••  Neist de wenkoöperaasjes jouwe wy romte foar partikuliere ynisjativen foar betelbere húsfesting,  
 b.g. CPO’s*
••••  ELP wol fan’t hjoeddeiske model foar de Kommisje Wolwêzen ôf.
••••  Der moatte mear gebieten oanwiisd wurde, dêr’t wolstânsfrij wennings boud wurde kinne.

*) Stiet foar Collectief Particulier Opdrachtgeverschap: troch meiïnoar in bouprojekt fan mear
wennings te bouwen kin it faker goedkeaper en �ugger oanpakt wurde mei mear risikosprieding.

Wenje

Hjoed-de-dei wol elk salang mooglik selsstannich wenje. Ferskillende libbensfases fereaskje ferskillende wenwins-
ken en wenferlet. It is belangryk om dêr goed op te reagearjen as gemeente. Sadat elk tusken 18 en 100 jier, mei 
of sûnder beheining, op in no�ike wize yn ús gemeente wenje kin.
 
De ûntjouwingen yn saneamde libbenssykluswennings geane hurd. Wy wolle dat ynnovative wenkonsepten 
safolle mooglik brûkt wurde om it selsstannige funksjonearjen op it heechst mooglik nivo te bringen. Dêrom is 
goede soarch en stipe op maat nedich om dizze selsstannichheid te garandearjen. 

Betelbere hier-en eigenwennings binne fan belang foar starters; minsken dy’t foar it earst selstannich begjinne 
wolle. Maklike start kin mooglik makke wurde mei oantrekkelike regelingen foar starters. De gemeente kin ek yn 
nije foarmen fan gearwurking lykas CPO’s fasilitearje. Sy kin de partijen by elkoar bringe, ynformearje, foarljochts-
je en mooglik advisearje. 

••••  ELP fynt dat bouwen fan libbenssykluswennings standerd in ûnderdiel wêze moat fan nijbouprojekten,   
 ek yn ús doarpen.
••••  ELP is foar de bou fan generaasjewennings, dêr’t âld en jong byinoar wenje kinne.
••••  By útwreidingslokaasjes ek oan Tiny Houses romte biede.
••••  ELP fynt dat de gemeente in eigen, aktivere rol soe krije moatte by’t realisearjen fan maatwurk-
 oplossingen foar wennings yn ús gemeente.

Wenje
Wenjen is maatwurk

ELP beskôget feiligens fan libbensbelang foar ús ynwenners en ûndernimmers. It hat direkte yn�oed op ús 
wolwêzen. Feilich �ele op strjitte as ferkearsdielnimmer, as winkelend publyk of as rekreant.

Oerlêst sil beheind wurde moatte en fandalisme moat strang oanpakt wurde.

••••  Unfeilige situaasjes moatte maklik meld wurde kinne en �uch oplost wurde.
••••  Ferkearsituaasjes om skoallen hinne aktyf ferbetterje troch mei skoallen, âlders en omwenners oer in  
 oplossing te praten.
••••  Wy wolle kameratafersjoch tastean yn’e iepenbiere romten, op yndustryterreinen en wêr’t it �erder  
 nedich en winske is.
••••  Ynstallearje of ferpleatsen fan sebrapaden op in logysk plak.
••••  ELP is foar wykplysjes, mear BOA’s en in ‘lik op stuk’ belied. De plysje moat har mear sjen litte op   
 iepenbiere plakken, ek yn’e winkelsintrums en op eveneminten.
••••  Regy�ering fan de gemeente út om yn oerlis mei âlden, jongeren en plysje oer gedrachskoades   
 te praten.
••••  It oanpakken fan iepenbier drank- en drugsgebrûk.

Feiligens en
ferkear 

De maatskippij heart by ús allegearre. Dêrom giet ELP út fan gelikens yn ferskaat. Dat betsjut dat wy in maats-
kippij wolle dêr’t elkenien himsels wêze kin. De talinten brûke en ynsette foar ús maatskippij en foar ússels. Dat 
jout elk in kâns om lokkich te wêzen, mar wy freegje om jo ynset. Meidwaan wêr't jo kinne, wolle en in feilich 
plak foar josels. 
Yn sa’n mienskip wurde sosjale problemen droegen, oplost en fermindere. Dat kinne wy allinnich mei-inoar 
berikke. 

ELP stiet foar in goed funksjonearjende gemeente dy't trou is oan de befolking en soarget foar de minsklike 
maat. Dat soarget foar klantfreonlikens, berikberens en in no�ike wurksfear. 

Mei-innoar



8

Tidens de Coronakrisis hawwe wy allegear sjoen en leard hoe belangryk soarch is yn ús mienskip. Mei grut 
respekt foar ferpleechkundigen, dokters en soarch hawwe wy meimakke dat dit de basis is fan ús fysike en 
geastlike sûnens. Wy wolle net allinnich ús fertrouwen yn de soarch útsprekke, mar ek stypje troch de karren 
foar ús soarch dêr te lizzen, dêr't se hearre. Basisprinsipes as sa lang mooglik selsstannich thús wenjen en 
wachtlisten of wachttiden foar te wêzen, is foar ELP fansels. 
 
ELP fynt earmoed op gjin inkelde manier akseptabel. It befoarderjen fan wurk moat heech op de aginda 
komme. Dat freget in sterke needsakelike ynset foar previnsje en skuldbegelieding fan de gemeente út. 

••••  ELP wol dat soarch en stipe sûnder wachtlisten foar allegear tagonklik is.
••••  Previnsje binnen de jeugdsoarch is nedich om op langere termyn hegere soarchkosten foar te   
 kommen. Trochgroeie fan 'e praktykassistent húsdokter (POH) jeugd is yn dit ferbân belangryk.
••••  ELP wol betelbere soarch, dêr't de besparring net leit yn it besunigjen fan de soarchkosten, mar yn it  
 better fêstlizzen fan ôfspraken en it yn’e macht hâlden fan de kosten.
••••  Woekerwinsten passe net yn’e soarch en wy wolle ynstellings dy't har dêr skuldich oan meitsje fan  
 kontraktferlinging útslute.
••••  Besteande regelingen dy't derfoar soargje dat bern ûnder de earmoedgrins meidwaan kinne, moatte  
 behâlden wurde.

••••  ELP wol in iepen, transparante en yntegere bestjoerskultuer.
••••  Wy wolle dat ús ynwenners mei kinne prate oer belangrike ûnderwerpen.
••••  ELP soe graach wolle, dat gemeentemeiwurkers yn ús gemeente wenje, sadat se diel útmeitsje fan ús  
 mienskip.
••••  ELP fynt dat dokuminten fan de gemeente lêsber wêze moatte, o�sjele drege taal moat mijd wurde.

••••  ELP fynt dat kommunikaasje helder en dúdlik wêze moat.
••••  ELP wol in goed tagonklike en aktuele webside hawwe foar de gemeente.
••••  ELP wol dat de wyklikse ynrinsprekoeren fan de wethâlders weromkomme.
••••  Ynwenners kieze har eigen kommunikaasjekanaal mei de gemeente: digitaal of persoanlik/fysyk.
••••  ELP wol rommere gemeentlike iepeningstiden.

Sosjaal domein

Demokrasy

Kommunikaasje
mei de gemeente

Wy tinke dat sport belangryk is; it hâldt jong en âld sûn en it ferbynt minsken. Sport is belangryk foar âlderen en 
minsken mei in beheining om dwaande te bliuwen en kin iensumens ferminderje. Fer�er is mooglik mei Max- 
mobyl of ANWB maatsje. 

Sport is belangryk foar de ûntjouwing fan bern en is de basis foar in sûne takomst. 
Smellingerlân hat in protte ferskillende soarten sportfoarsjennings en is rjochte op rekreaasjesport, mar tagelyk 
is der romte foar topsport. Guon sportfoarsjennings wurde ûnderhâlden troch de gemeente, guon wurde 
ûnderhâlden troch de klubs sels. 

Wy wolle:
••••  dat sport tagonklik makke wurdt foar minsken mei in beheining en soene dat foar sa�er mooglik 
 fasilitearje wolle;
••••  de eigen ûnderhâldswurksumheden beleane troch it kompensearjen fan’e ûnreplik guodbelesting  (OZB);
••••  trochgean mei reklame foar de 'sûne kantine';
••••  sportfoarsjennings oanbiede yn de iepenbiere romten om sport tichter by ynwenners te bringen;
••••  ELP wol dat elk bern yn de gemeente de kâns krijt om in swimdiploma te heljen.

Kultuer is belangryk. It kulturele oanbod is breed en oansprekkend, wiidweidich en fariearre. Goede musea, 
teaters, muzyklokalen en eveneminten binne belangryk en drage by oan in posityf imago fan de gemeente 
Smellingerlân. 

ELP wol dat ús eigen kultureel erfguod behâlden wurdt. Us skiednis en kultuer fertelle it ferhaal fan wêr't wy 
mei-inoar weikomme. 
 
••••  Kulturele projekten fan pleatslike amateurferienings, lykas û.o. toanielferienings, koaren en HaFaBra   
 (harmony, fanfare en brassband) wol ELP �erder stimulearje en stypje.
••••  ELP wol e�ektive gearwurking tusken kulturele ynstellings stimulearje om tagong ta kultuer betelber te  
 meitsjen.

Sport

Kultuer

In breed oanbod fan ûnderwiis makket de maatskippij riker, demokratysker en sosjaler. It ûnderwiis dat learlingen 
krije, bepaalt foar in grut part harren takomst.
De kwaliteit fan it ûnderwiis yn Smellingerlân wurdt as goed besjoen. 

••••  Wy wolle it oanbod fan ûnderwiis breder meitsje.
••••  ELP wol �erder ynvestearje yn gearwurking tusken Underwiis, Undernimmers en Oerheid (de 3 O's) en sa  
 de beropsopliedings stimulearje.
••••  ELP fynt dat letterswakkens by ynwenners safolle mooglik werombrocht wurde moat, sadat meidwaan   
 yn’e mienskip fanselssprekkend wurdt.
••••  Muzykûnderwiis op 'e nij evaluearje.

Jongeren yn Smellingerlân fertsjinje spesjale oandacht om harren hielendal te ûntjaan en te ûntploaien.  

As ELP stypje wy dat troch: 
••••  bettere en foaral smûkere chill-lokaasjes foar jongeren ûnder de 18;
••••  om ûndersyk oan te freegjen nei it meitsjen fan fandalismebestindige hingplakken;
••••  fokus op mear starterswennings foar jongfolwoeksenen;
••••  mear sportfoarsjennings yn de iepenbiere romten meitsje;
••••  ELP stiet iepen foar suggestjes dy't fan jongeren sels komme. It kin oer elk ûnderwerp gean, bygelyks frije  
 tiid, opliedingen of feilige fytsrûtes nei skoalle ta.

••••  ELP fynt dat de parkeartariven net �erder omheech meie, om’t sintrum sa oantreklik mooglik te hâlden.
••••  ELP wol fergees parkeare op snein hâlde.
••••  Hûnebelesting ôfska�e.
••••  Gjin belestingferhegingen foar ynwenners om de �nansjele problemen fan de gemeente op te lossen.

Oplieding

Jongelju

Tariven
belestingen

ELP makket him soargen oer de gefolgen fan klimaatferoaring en fynt dat wy as gemeente in foarbyldrol hawwe. 
Wy wolle alle gemeentlike ûnreplik guod sa enerzjyneutraal mooglik meitsje. Ynset om ús park fan eigen auto's 
fossylfrij te riden. 
Ne�ens ELP kin dat dien wurde troch: 
••••  goed isolearjen fan gebouwen, ynstallaasje fan sinnepanielen en it brûken fan ierdwaarmtepompen;
••••  ferfange ferâldere auto's troch auto's dy't ride op fossylfrije brânstof;
••••  soargje dat der genôch oplaadpunten binne.

Smellingerlân set him yn foar’t op’e nij brûken fan ô�al. ELP wol dat �erder stimulearje en rjochtsje op bettere 
ô�alskieding. It op’e nij brûken is de meast miljeu- en klimaatfreonlike manier om mei ô�al om te gean. 
ELP sil trochgean om de bewenners te stimulearjen en te fasilitearjen om harren wennings duorsumer te meitsjen. 
Dat kin bygelyks troch wenningisolaasje of oare technyske oplossingen. 

ELP sjocht leaver gjin sinneparken op goeie lânbougrûn. Wy wolle dêrom safolle mooglik sinnepanielen op 
wennings, bedriuwsgebouwen en oare alternative lokaasjes. 
Wy wolle gjin wynmûnen yn ús gemeente. ELP sjocht dy net allinnich as horizonfersmoarging, mar se soargje foar 
oerlêst en skea oan de sûnens fan ús ynwenners. 

ELP sjocht it foarnimmen fan it Ryk om hielendal fan’t gas yn 2030 ôf te wêzen as in net te heljen útdaging, om't de 
alternativen foar gas noch yn ûntwikkeling binne. Boppedat blykt de boaiemstruktuer yn Noard-Nederlân net 
gaadlik te wêzen foar gaswinning en hawwe wy ymportgas nedich. Op langere termyn komme der mooglik 
bettere opsjes lykas ierdwaarmte (ferwaarmingsnet), thoriumreaktors (kearnenerzjy) en wetterstofgas. 

ELP hat as doel om ús libbensomjouwing te ferbetterjen troch ûnder oare: 
••••  inisjativen fan ynwenners, buerten en doarpen foar in skjinne libbensomjouwing te stimulearjen en   
 fasilitearjen, bygelyks de jierlikse himmeldei;
••••  de natuer yn ús gemeente safolle mooglik te behâlden en by nije ûntjouwings safolle mooglik te sparjen;
••••  omtinken foar de oanlis fan foldwaande wetterberging yn ús gemeente en rjochtsje op aksjes dy't dêrta   
 bydrage, lykas tegelwip- en reintonneaksjes;
••••  it befoarderjen fan bioferskaat troch de berms minder te meanen, mar wól goed te meanen yn wenwiken  
 en op plakken dêr't dat út it eachpunt fan feiligens en leefberens passend is.

Natuer en
duorsumens

ELP is him derfan bewust dat ús maatskippij belang hat by in goede ekonomy. De gemeente sil ûndernimmers 
goed fasilitearje moatte om har saken sa goed mooglik dwaan te kinnen. Wat ELP oangiet moat de ûndernim-
mersbaly kontinu aktyf, aktueel en maklik tagonklik wêze. 

ELP is grutsk op ‘Innovatie Cluster Drachten (ICD). It set Drachten mei in ynternasjonale alluere op de kaart. 
Smellingerlân soe dêr mear op ynsette kinne. 

It winkelsintrum soe ris sekuer besjoen wurde moatte mei it each op no�ik winkeljen en ferkeare yn Drachten. 
Dat kin troch leechstân te beheinen en troch parkeartariven sa leech mooglik te hâlden. ELP wol dat de gemeente 
sels ûndernimmend is yn gearwurking mei de ynwenners en ûndernimmers om sa e�sjint de problemen oan te 
pakken. 

Ne�ens ELP berikke wy in goede ekonomy troch: 
••••  in ûndernimmersbaly dy't fysyk as digitaal maklik tagonklik is;
••••  it oanlizzen fan in spoarferbining, wat makket dat Smellingerlân in oantreklike lokaasje is foar 
 ûndernimmers;
••••  wat lokaal kin, wolle wy graach lokaal hâlde. Ynsette fan ús eigen ûndernimmers foar safolle mooglik   
 gemeentlike opdrachten;
••••  it kreëarjen fan in ûndernimmersklimaat, dêr't elkenien mei syn talinten in earlik ynkommen fertsjinje kin;
••••  mear �eksibiliteit yn it brûken fan bedriuwspannen;
••••  it winkeljen op snein te behâlden;
••••  oantreklike en feilige bedriuwsterreinen.

Ekonomy

KONTAKT
Wetlike namme: Eérste Lokale Partij
Adres:   Houtzaagmolen 8
Postkoade + Plak: 9203 VD Drachten
KfK:   01108787
Listlûker:   Yntze de Vries, T 0651 203 253
Foarsitter:  Sjoerd W. Kuperus, T 0641 860 437
 
Webside:  elp.frl
E-post:   info@elp.frl
Facebook:  /ELPfrl
Instagram:   @elp.frl
Twitter:   @ELPfrl
Tiktok:    @elp.frl

Mei tank oan Google Maps.



Dúdlik dwaan,
mei elkoar!


